ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
 «____»  ____________2013 թվականի N ____ - Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՄԱJՆՔՆԵՐԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
Հայաստանի Հանրապետության քաղաքացիական օրենսգրքի 605-րդ հոդվածին և <<Տեղական ինքնակառավարման մասին>> Հայաստանի Հանրապետության օրենքի 49-րդ հոդվածին համապատասխան՝ Հայաստանի Հանրապետության  կառավարությունը որոշում է.
1. Հաստատել Հայաստանի Հանրապետության կառավարության 2011 թվականի փետրվարի 3-ի <<Հայաստանի Հանրապետության 2011 թվականի պետական բյուջեից գումար հատկացնելու և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ կատարելու մասին>> N 108-Ն և Հայաստանի Հանրապետության կառավարության 2012 թվականի մայիսի 24-ի <<Հայաստանի Հանրապետության 2012 թվականի պետական բյուջեից գումար հատկացնելու և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ լրացումներ կատարելու մասին>> N 711-Ն որոշումներով Հայաստանի Հանրապետության Արագածոտնի, Արարատի, Արմավիրի, Գեղարքունիքի, Լոռու, Կոտայքի, Շիրակի, Վայոց Ձորի և Տավուշի մարզպետարաններին հատկացված միջոցներով կառուցված և Հայաստանի Հանրապետության համայնքներին նվիրաբերման ենթակա գույքի ցանկը՝ համաձայն հավելվածի: 

2. Հայաստանի Հանրապետության Արագածոտնի, Արարատի, Արմավիրի, Գեղարքունիքի, Լոռու, Կոտայքի, Շիրակի, Վայոց Ձորի և Տավուշի մարզպետներին՝
 1) սույն որոշումն ուժի մեջ մտնելուց հետո մեկամսյա ժամկետում ապահովել սույն որոշման 1-ին կետով հաստատված գույքի Հայաստանի Հանրապետության սեփականության իրավունքի պետական գրանցումը. 
2) սույն կետի 1-ին ենթակետով նախատեսված գործընթացի ավարտից հետո 15-օրյա ժամկետում Հայաստանի Հանրապետության օրենսդրությամբ սահմանված կարգով համապատասխան համայնքների ղեկավարների հետ կնքել գույքի նպատակային նշանակությանը համապատասխան օգտագործելու պայմանով նվիրաբերության պայմանագրեր՝ դրանցում նախատեսելով, որ պայմանագրերի նոտարական վավերացման դեպքում նոտարական վավերացման, ինչպես նաև պայմանագրերից բխող գույքային իրավունքների պետական գրանցման ծախսերը ենթակա են իրականացման համայնքների միջոցների հաշվին:
ՀՀ տարածքային կառավարման նախարարի առաջին տեղակալ 

Վաչե Տերտերյան
ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՄԱJՆՔՆԵՐԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը
Նախագծի ընդունման անհրաժեշտությունը պայմանվորված է ՀՀ կառավարության 2011 թվականի փետրվարի 3-ի N 108-Ն և ՀՀ կառավարության 2012 թվականի մայիսի 24-ի N 711-Ն որոշումների շրջանակներում Հայաստանի Հանրապետության մի շարք համայնքներում կառուցված ջրամատակարարման, ոռոգման և փողոցային լուսավորության համակարգերի, գազատարների, համայնքային կենտրոնների, մանկապարտեզների և այլ օբյեկտների շահագործումն ապահովելու նպատակով: 
Հատկացված միջոցների շրջանակներում կառուցված նոր օբյեկտները չեն արտացոլվել որևէ պետական կառավարման կամ տեղական ինքնակառավարման մարմնի հաշվեկշռում, որը խնդիրներ է առաջացնում օբյեկտների արդյունավետ շահագործման առումով: Նախագծով նախատեսվում է օբյեկտները նվիրաբերել այն համայնքներին, որոնց վարչական տարածքներում վերջիններս գտնվում են: Օբյեկտների համայնքային անունով գրանցվելուց հետո նախատեսվում է վերջիններս հանձնել ոլորտային համապատասխան լիազոր մարմինների ղեկավարությամբ գործող կառույցներին, վերջիններիս բալանսում ներառելու նպատակով, մասնավորապես՝ գազատարերը <<Հայ-Ռուսգազար>> ՓԲԸ-ին, ջրագծերը ջրային տնտեսության պետական կոմիտեի ղեկավարությամբ գործող կառույցներին: 
2.  Ընթացիկ իրավիճակը և խնդիրները
Հատկացված միջոցների շրջանակում կառուցված նոր օբյեկտները չեն արտացոլվել որևէ պետական կառավարման կամ տեղական ինքնակառավարման մարմնի հաշվեկշռում և օբյեկտների նման կարգավիճակում գտնվելը առաջացնում է խնդիրներ դրանց արդյունավետ շահագործման գործընթացում:
3.
Տվյալ բնագավառում իրականացվող քաղաքականությունը
Բնագավառի իրականացվող քաղաքականությունը այն է, որ նոր կառուցվող օբյեկտները արտացոլվեն որևէ պետական կառավարման կամ տեղական ինքնակառավարման մարմնի հաշվեկշռում:

4.  Կարգավորման նպատակը և բնույթը

Կարգավորման նպատակն է մի շարք խնդիրների լուծումը հետագա աշխատանքների իրականացման հարցում:

5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման նախարարությունը։
6.
Ակնկալվող արդյունքը
Նախագծի ընդունմամբ կիրականացվեն ՀՀ մարզերում առաջնային լուծում պահանջող հիմնախնդիրների լուծման նպատակով կառուցված օբյեկտների գույքային իրավունքների գրանցումը:

ՀՀ տարածքային կառավարման նախարարի առաջին տեղակալ 

Վաչե Տերտերյան
Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՄԱJՆՔՆԵՐԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ  ԿԱՄ  ՓՈՓՈԽՄԱՆ  ՄԱՍԻՆ
<<Հայաստանի Հանրապետության համայնքներին գույք նվիրաբերելու մասին>> Հայաստանի Հանրապետության կառավարության որոշման նախագծի ընդունումը այլ իրավական ակտերի նախագծերի մշակում և դրանց ընդունում չի առաջացնում:
Տ Ե Ղ Ե Կ Ա Ն Ք

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՄԱJՆՔՆԵՐԻՆ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  ԱՌՆՉՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ   ՓՈՓՈԽՈՒԹՅՈՒՆՆԵՐԻ  ՄԱՍԻՆ

<<Հայաստանի Հանրապետության համայնքներին գույք նվիրաբերելու մասին>>  Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնում:

ՀՀ տարածքային կառավարման նախարարի առաջին տեղակալ 

Վաչե Տերտերյան
